
Zapis ze wczasów na MSC Fantasia – 28.5. - 5.6.2016 

A je to tu. Kupa planów, domów, zamówiyń, oczekiwań je za nami. Mikuły, Żyłki, Rokowscy a Tomani 

jadóm do świata.  

 Je sobota, jadym rano o 

5:00 po Rokowskich, 

widzym, że to Beata mo 

pewnie w rynkach, bo 

czakajóm 

zdyscyplinowanie na 

kufrach podle domówy. 

Jak balim kufry, jedzie 

kolem Rycho, 

niezbalóny, bez bab a 

głosi cosi o 

verszpetungu. U nas je 

meeting point.  Żyłki też 

verszpetungujóm, coż u 

nich nima normalne. Nakóniec to dopadło tak, że se Tomasz po cosi wracół tak,  że jak przijechoł 

Rycho tak nie był ostatni. Dali my po półeczce Metaxy. Jedyny z chłopów se doł Roki, bo se wióz, my 

ostatní byli kapke słabi w kolanach po ostatnim pióntku, ale walimy, czako nas jakisich 1150km do 

Piacenzy, kaj mómy miyndzydrzymke. 

Piyrszo zastawka je na OMV za Prostějovym, dowóm z Rokim po gulaszónce, bo cesta bydzie dłógo a 

rzizek móm enym jedyn. Babki dowajóm kawki a ciacha. Atmosfera je tako elektryzujónco. Wszyscy 

sóm we wielkich oczekiwaniach.  W Mikulowie Tomasz dotankowuje na Shell lepszy V-power, baby 

zaś kawujóm, sikajóm, kupujymy autobahnvignete a sóm my w ostereichu. Cesta se kapke cióngnie 

bo je sobota a TIRy eszcze sóm na cestach. W tradycyjnym Wattens je moja ulobióno tanksztele, bo je 

skoro ostatnio mimo autobahn, kaj  je łacnieszo nafta, bo potym, w tej makaronii je to drogi jak cyp.  

Czakóm na tych bambyloków asi 10 min bo se mi ztracili, ale w poho. Bunkrujymy wszyscy do fulla  a 

po przejechaniu Brenerpassu spadujymy ku morzu. 

W Stadio hotel my sóm kolem 19:00 godź. Tak jak żech czakoł. Akurat żech nie czakoł, że hotel mo 

wypnytóm klime, bo je przeca may a óni jóm zapinajóm enym jak je dżulaj. Wiezym se piwko a hned 

go naczynóm, bo som smedny. Kapke my se oklepali a uż tu Rycho czynstuje z Tullamorki, bo mioł 

wczora urodziyny. Idymy se podziwać wedle do pizzerki. Obsłóga je z nas kapke out, ale prześciyro jak 

na gościne. Czujym, że to nie bydzie łacne. Jak my objednali cinque beer, tak przipomino, że my nie 

sóm w baru, ale w gospodzie a że trza też pojeść. Dali mi pore grupowych pizz, coż ji moc nie wóniało, 

tak prziucztowała kuwert. Toż co z nióm. Dorazili my tulcze a idymy spać. 

Rano w niedziele idym na śniodani a tu je pyndzyjistów cały breakfestroom. To by mnie zajimało kaj 

byli wczora, bo my akurat natrefili na repre Kamerunskich bab w koszykówce, co se nie chciały 

wymiynić dres z Tomaszym. 



Padze. To nimóm rod, płacymy hotel, 

focymy se. Jadym eszcze z Tomaszym 

nasosnyć paliwa. Je to kapke zaimawe, 

bo je niedziela, obsłóga je w kościele a 

na automatu je to po swahilsku. 

Nakóniec to zeżrało eurosze a 

natankowało, tak my wyrazili do 

Janowa. W aucie Karin tak cosi 

nadniesie o pasach eśli jako móm jo 

wszystko OK a tu se Roki budzi – 

nimóm pasy !!!! Woło Beacie, mosz 

pasy?, nimóm, ty mosz, klasyka. 

Wracómy se do hotelu. Walóm na 

recepcznióm, ta też nic nimo, malem 

jóm zbili jak nie wydo pasy. Nachwile 

to wypado, że tu Rokich niechóm, bo na łódz bez paszportu ani rane. Hledejcie, kdo nóm ich 

przibroł!!! No czych je debil czy co? Dyk móm swoji 3, ni 4. Nakóniec ich naszli Tomani, Basia wzióna 

jedny 4, Rycho drugi 4, asi se myślym. Tyn kamiyń co spadnył Beacie ze serca, to było małe 

zemětřeseni . 

Tak wyjyżdżómy na drugi pokus na zbyłych 150km. Jak se ztraciła rowinka koło rzeki Pad, wjyżdżómy 

do Apeninskich gór. Makaroni to zrobili tak, że ze starej cesty zrobili jednosměrke a wygłosili to za 

Autostrade per l'Italia. Kryncym wolantym tam a zpatki a w szybkości 60km/godz se czujym jak 

Schumacher w Monte Carlu. 

Wjechali my do Janowa a hned to walimy do portu, kapke żech je zmateny, ale uż widzym jak  MSC 

Fantasie, tak te bande w oranżowym, jedyn biere kufry z auta, niż wylezymy a zkonsolidujymy se, 

przidzie dalszy, dowo mi listek od auta a je prycz, ón i auto. Dalszy mnie zkasyruje o euro a uż nas 

jaksio dziołcha fakuje na łódke. Było to wartki, zmatene, ale cyko to jak żech czakoł. Idymy na to, 

baby w rużowym, chłopi w beerclubowskim, je nas widzieć na dalke. Eszcze jakisi formality z pasami 

 a uż widzym ty sprawne schódki. Dziwóm se za siebie a Tomani se zasekli w rentgenowym ramie 

co zachytuje terorystów. Beatka poprostu fórt pipie, piyrszy pokus, drugi, nakónie to wypado, że jóm 

zewleczóm do majtek, kdyż prziszli 

na to, że pipie batoh, wysypie to 

wszystko a zaś to nima OK, nakóniec 

wycióngo zamaskowany cyrkiel, bo 

tyn batoh mo i do szkoły. Nakóniec 

borcy celnicy jóm puścili ai z 

cyrklym, bo jak trza robić zadani z 

geometryje, tak tymu ani celnik nie 

zabróni. Walim po schódkach na 6-

dek. Prziwitali nas, wyfocili a jaksio 

szykowno paniczka mnie informuje, 

że kajuta bydzie aż za godzine a że 

pry se mogym poszpacyrować po 

tym kolosu. Pytóm se dwa razy, jak 



se mogym na dać drinka, kdyż karta bydzie aż za godzine. Som opetovne smedný a jakisi szpacyrki 

mnie teraz nie zaimajóm. Obsadzili my kulatóm sedaczke u klawiru. Tak my tynto bar pomianowali, to 

dla orientacji. To, że tych klawirów tam było wiyncyj, my nie rzeszyli. Odchytli my serwirke a uż se 

niesie piyrszo laga. A tu Tomasz ciepnie do placu hlaszke, kiero aspiruje na hlaszke roku. Niechóm to 

dali bez komentarza, ale chapiym, że tego było na niego moc, asi se mu buńki przegrzoły. 

Wyzkuszali my ai to piwko, jak se słószy a patrzy na chłopców z beerclubu, ale je to jasne, muszymy 

nónść lepszy trunk, bo tyn Heineken je tak akurat na płókani zymbów. Idymy do kajut a zcuka mómy 

w Toscanie, bo tam czepujóm lepsze piwko. Tyn wyczepni był docela dobry, ale dziołcha z Peru była 

kapke out, myślała, że jak prziniesie jednorazowo 5 razy Murphy’s Irish Red, że mo zarobióne. Cha 

cha, eszcze se musí moc uczyć.  Zaczyno klasyka piyrszego dnia, safety ćwiczyni, gdyby to kapitan 

zebroł jak Sketino, potym wieczerza. Basia ztraco karte, bez kierej je człowiek na łodzi nepoużytelny. 

Nakóniec jóm naszła a idzie se na wieczerze. Siedzymy społym, je to super.  Obsłóga też je super, 

Angelo z Indonezyje,  Kristofer z Filipin, szykowni syncy, akurat sómsiedzi stojóm za prd, wedle 

makaroni z Federikym (4) a Geronimym (3). Borcy jak pojedli, zaczli gónic dookoła stoła z czińankami 

Sen Ting (2), Ting Tong (2) a Tang Hi (2). Eszcze, że Sun Quo (1) nie umioł chodzić. No makabra.  

Jak se zdo wszystko ganc oka, trumfuje mnie moja, ni ma mi dobrze, jadym do dómu. Woło Pawłowi, 

kiery skijuje na Tuxu, aby se jako po nióm stawił. Myślołech, że mnie omyje, wypływómy. Wołóm 

segrze, nie biere to. Kdo se orientuje w letenkach a tak dookoła? Wołóm Markowi, też to nie biere, 

zkuszóm brache, wybalim na niego, aby pohledoł letenke z Cannes albo Mallorki. Wybulił se z takigo 

zadania, bo letenke nikdy nie hledoł a nie wiy ani kaj je tyn Kan. No porzeszymy jutro. 

Po wieczerzy idymy do teatru, potym zaczyno tour po gospodach. Myślym, że my skónczyli w „tym 

oranżowym w zadku“ . Jo pijym Gin tonic, chłopi wyzkuszali pore trunków a skónczyli na Kaptain 

Morgan.  Tomaszowi spadnył mobil a rozlecioł se na atomy. Słożył go a prawi – ukożym to zaś – cyk 

z nim o ziym a zaś je na atomy. To se mu uż asi nie podobało, bo z Tomaszym do kóńca rejsu nie 

przemówił.  Idymy spać, na dzisio tego było dość. 

Cannes 

Hned po śniodaniu, żech je 

zaś zmateny, boch czakoł jak 

se bydzie moja czuśc a óna 

mnie piere do safety boat a 

jako piyrsi z wyprawy jadymy 

do miasta zkóntrolować, jeśli 

tam nie zustoł tyn czyrwóny 

tepich z przeszłego tydnia. 

Poskludzany, marne, ale 

Cannes fakt piekne miasto. 

Poszpacyrowali my, słónko na 

nas wali, pleszinke mi spoliło. 

Idymy po plaży, przichodzo 

tako wiynkszo wlnka, podloła 

Halinie nogi a uż je w piosku 

aż po majtki. Tomaszzzzzz, 

mobillllll, bier goooooo. Ja ja, 

eszcze, że je ciepło, schnie to 

warto….Tomasz kaj mosz tyn 

mobil…fakt go żodyn 

nimómy….mobil leży na 

plaży. Malem Żyłki prziszli o 

drugi mobil. To by mnie tak 

zajimało, co bydzie dali, uż se 

ztraciły pasy, karta, mobil, o 

co przidym asi jo? 

Tomasz z Rychym dowajóm 

po piwku a wracómy se na 

łódź, bo piwo je tam zadarmo 

a u bazynu my eszcze 

nie byli. 

Wieczór był w gala, 

tak my sóm 

wygryfczóni wszyscy, 

focymy se. Po teatrze 

zapijómy dziyń w 

Atlatiko baru. Jo mu 

prawym, tyn siwy. 

Ale jak go nazwać, 

aby my se wyznali, se 

dohadujymy do 

kóńca rejsu. Bo 

rużowy je tyn na 

wrchu w disko, oranżowy na 

zadku, dalszy je przed 

kasinym, za kasinym, u 

klawiru, Toscana ale 

Atlantico, to był fórt 

problem.  Idymy se 

zatańcować do tego 

oranżowego a tu se idzie 

moja zatańcować. Zaś nie 

chpiym, kdyż jóm boli tyn 

brzuch. Uż se to moc nie 

pamiyntóm, ale myślym, że 

my skónczyli tym razym na 

dyskotece. Testujymy, wiela 



chlastu nóm nalejóm na jednóm karte . Rycho prziszeł na to, że jedyn Kaptain Morgan, to je mało a 

przeszeł usually na double Morgan. Tu mnie napadajóm słowa klasyka “A není to málo Antone 

Pavloviči?“ 

Mallorka 

Tu se wylazuje aż po obiedzie, tak my sóm u bazenu, Tomasz chycił super fleki na zadku. Fakt nóm nic 

nie chybi, żodne bambini, żodni pyndzyjiści z krykami, bar na dohled, double Morgan fórt na kursie. 

Idylka. Idymy zagrać karty a niechujymy babki relaksować na słónku. 

Wylazujymy po obiedzie a idymy na plaż, nima sice super sezona, ale morze se do, ako tako a wszyscy 

walóm do morza. Bo co by to były za wczasy bez morza. Iza buduje zamek w piosku, bo co inszego, 

że. Moja Karin to wzdowo a jedzie du dóm. Tak uż wiym, co żech na tej dowcze ztracił, ale jak żech se 

wrócił do Suchej, zaś żech jóm naszeł. Odkludzóm mojóm na airport a wracóm se na łódź. Dzisio je 

white night, parzi se przi bazenie a tańcuje. Po Tomaszowi jedzie dziełucha z Maroka, hned se ji 

zbawił, tym że mi jóm pojczoł, ale je to marne, jedzie po nim. Potym żech to rozjechoł z Halóm jak 

starzi suszanie. Tancerka z Brazilyje se to staro okopczić, ale nie chyto se. 

Bacelona  

Rano nima czas na cypowiny, bo Barcelona je wielko a 

plany też sóm wielki. Obchodzómy zabytki jakisigo 

Gaudigo, kludzi nas Beatka. No pieknie to tyn Gaudi 

wymyśloł, ale prziszły roz te Sagrade Familie 

zkóntrolujym ai z prostrzodka. Potym my se rozbili, bo 

moja Terka mermo mocy musi do Hard Rock 

Cafe. Tyn hambacz był drogi jak krucifix, ale 

musim uznać, że był dobry. Potym my zaszli na 

burze, kupili korzyni a gadżety do chałupy a 

wracómy se na łodź. Z chałupy nas czekuje 

Karina, kaj my byli, co my widzieli a prawi – wy 

mocie małe cele! Niechóm bez komentarza. 

Wieczór to je klasyka, tak nie bydym zanudzać detailami. Ale sóm my przeca enym dojebani a 

wszyscy celkem idóm wczas spać. 



 

Ajaccio 

Wracómy se do Francie, tym razym na Korsyke. 

Ni ma moc pieknie, snad i padze, ale sóm my 

dobrzi. 

Naszli my wszystko, kościół, chałupe kaj se 

narodził Napoleon, gadżety my pokupili, piwko 

dali, zmokli a wrócili. Spełnióne. Jak nima 

pieknie a na bazyn to nima ganc ok, idealny czas 

na karty. Nejlepsze miejsce je Toscana, akurat ta 

peruanka je fórt marno a nie chce naloć przed 

17:00. A i potym nóm naleje Murpy’s do szklónek 

od Heinekenu. No widzioł to gdo? Jakbych pił 

Radegast we szkle od Ostrawaru. Prziszła jaksio 

szefowo a zjebała ich obuch. Że pry do origo 

szklónek by to trwało deli. No kecy, Morphy‘s 

szklónki byly szyrsze a niższe, tak by to szło lepszy 

przeca. Roki prziszeł nieskorzi a hned dostoł 

original. Po wieczerzi idymy do tego oranżowego 

na kóńcu se potańcować. Z Terkóm jadymy 

foxtrot. Potym se tańcuje z osadkóm łodzi a darzi 

se mi sprzedać Terke tymu borcowi z Italie co wiód 

na łodzi wszystki lekcje tańca. Sóm żech wyhledoł 

te koczke, jego partnerke a walimy CHA-CHE. 

Staróm se jak se to do. Zaczynómy taki frazesy 

powszechne. Pyto se  mnie: ver ar ju from. A jem 

from Czech rebublic. Wykoktóm zkuszenie. Tak já 

jsem taky z Česka, mi odpowiedziała sleczna Dita 

. 

Potym weznym do tańca Zuzke, jaksi se mi zdo, że ji to idzie lepszy niż mnie, no jasne chodzi do 

Suszan a cosi jóm tam ai nauczyli a nie enym w tańcu, aji półki se dzieucha umi chycić, to enym Beata 

se myśli, że je tako niewinno. 

Neapol 

Mówi se „vidět Neapol a zemřít“. Ja recht, to ostatni co bych chcioł w życiu widziec je Neapol a 

potym bych klidnie umrzył. Akurat my to nie naczasowali a umrzyć se nie gotujzmz. Piyrsze nas 

chcóm wszyscy taxikorze zawiyźć na Pompeje, potym autobusym na Pompeje, potym żech mioł kupić 

selfi tyczke, potym origo godzinki a fórt tak dookoła. Błóndzymy po mieście, ni mo to rynce nogi, 

chaos, zmatek. Nakóniec my se dobelhali  na jaksióm piazze, tam se syncy dali tradycyjnie po piwku, 

kupili my original parmidżiano, jakisi korzyni na pizze a nugle a idymy zpatki na lódke. Tam je klid a 

czepujóm. Zaparkowali my tradycyjnie w zadku przi bazenu a szli ku baru. Double? Ni  tym razym 



triple. Triple Kaptain Morgan a 

triple Jager, bo mnie jaksi poliła 

żaha po tym lodowatym Ginu a 

sprawiły to jaksi placebo tabletki 

co mi dała Beata. Wieczór to 

zaczło być echt zaimawe, 

przestały płacić karty, Rycho to 

hned zacznył rzeszyć, ale trza 

było enym zapłacić 

doteraźniejszóm utrate, ale fakt 

my se myśleli, że Rycho przepił 

wszystki limity. Ganc wieczór se 

jaksi Tomasz z Rychym wymiynili 

karty, jo szeł uż spać, Tomasz 

szeł z pioskym a Rycho jak szeł z 

disko platzu tak se dziwo a żodyn. Tak szeł spać, ale nie dostoł se do kajuty a zamiast iść ku Halinie, 

szeł na recepce a przebukowoł wszystki 

karty na nowe. No czymu ni, jak je 2 

rano a mosz  w kuli, ślónzok wszystko 

załatwi. 

La Spezia 

Je to ważne, idym rano kolem klawiru na 

śniodani a hned se mnie jaksio serwirka 

z Indonezyje pyto, eśli se zaś dóm drink 

albo capucino. No kure, jak mnie uż 

poznowajóm serwirki, trza jechać ku 

chałupie.  

W La Spezii uż zech był, miasto piekne, 

żodyn nas nigdzie nie smyczy, 

pohoda, klid. Idymy podle 

organzatorki wyjazdu, co uż je 

w Suchej, na Cinque Tere. 

Jadymy tam cugym, no ludzi jak 

sr...k, ale poszpacyrowali my, 

po piwku dali a wrócili se. 

Ostatni dziyń, atmosfera 

ponuro bo se dowcza bliży ku 

kóńcu. Przi wieczerzy nóm 

Angelo rozdoł naramki, my jim 

(z Kristoferym) zaklośkali a 

podziynkowali za serwis, cało 

restauracja była paf. Potym 



Tomkowi strzikły z 

Geronima nerwy jak 

gónił Ting a Tang kolem 

stołu  a malem wyliskoł 

makaronów. Szeł żech 

kupić fotki Terki a 

naszej rodziny. We 

fotoshopu byli sami 

Rumuni a Bulharka. 

Usmówołech cene cca 

na ½ a prawiłech se 

jakich je king, wieczór 

jak żech mioł kapke w 

kuli, szełech robić 

bussines dlo Kajki a Neli. ½ ceny 

było dlo mnie minimum, 

wyjaśnióm, że my sóm ze 

komunist pakt a że by my mieli 

dzierżeć po kupie. 1/3 ceny była 

naszo. Ostatni teatr też był super, 

bo to było o Majklowi Jaksonowi. 

Sice se tam pobili jacysi typcy we 

widowisku, ale jinaczy super. Dali 

my last drink. Ostatni szli balić a jo 

zustoł z Terkóm a Zuzkóm. 

Dziołchy se dały Bejlis Alexander a 

MaiTai. Widzym, że Zuzka uż mo 

szkołe Suszana .  

Janov 

Tak tu uż my też byli. Wylazujymy z portu, borcy nóm rozdali klucze,  auta przigotowane. Zabalili my 

manatki a jechało se. Aż w Suchej Tomasz prziszeł na to, że jak broł klucze, niechoł tam taszke z 

podarunkami od Kajki. No nic, jakisi ztraty dycki muszóm być. 

Cesta zpatki była w poho, jechali my przes Graz, dali my obiado kolacje a kolem północy byli wszyscy 

szczynśliwie w chałupie. 

Jeśli to była dobro dowcza albo ni, to se uwidzi aż czasym, bo żodyn nic nie prawił. Uwidzymy jeśli se 

eszcze kaj pojedzie a bydzie trza autobus, albo  zustanóm enym fotki a wspómnienia. 

See you on next trip? May by.  

 


